
INDEPENDENCE DAY 2025 DENCHHENIN MIZORAM POLICE OFFICER 

PATHUM HNENAH PRESIDENT’S POLICE MEDAL PEK AN NI.  

Ministry of Home Affairs (MHA) chuan Police hnathawk tha te chawimawina 

sang President’s Police Medal hrang hrang chu Mizoram Police Officer pathum (3) 

hnenah Independence Day 2025 denchhenin a pe.  

 

I. PRESIDENT’S POLICE MEDAL FOR DISTINGUISHED SERVICE:  

 

PU LALRINGDIKA MPS, Commandant, 3rd Bn. MAP.  

Kum 30 dawn zet rim tak leh inpekna nena taima taka Mizoram Police tana 

lo thawktu, Pu Lalringdika hian hna hrang hrang a lo chelh tawhte hlawhtling 

takin a hlen chhuak thin a. SDPO Champhai a nih laiin Champhai PS Case No. 

264/04 Dt.13.12.2004 chu chhuiin he thilah hian ni 11.12.2004 khan 25 Assam 

Rifles, Khawbunga inkulhte leh S/S General Ngunuklian kaihhruai Chin 

Independent Army (CIA) te chu India leh Myanmar ramri hnaih Champhai District 

chhunga Tiau lui kamah nasa taka inbeiin Assam Rifle hruaitupa Capt. Sanjay 

Arya chu a thi hial a. He thil thleng hi chhui zui nghalin Pu Lalringdika leh a hote 

chuan he inbeihnaa mawhphurtu CIA zing ami pahnih – Lalchhanhima s/o 

Tawklingthang of Saikhumphai leh Rinlian, s/o (L) Paklingthang of Ngailan, 

Myanmar te chu an man nghal a. Heng an mi mante an chhuizui zelna leh an 

dawpna atangin inbeih nana an hman ralthuam leh a mu thahnem tak : AK-47 

rifles – 11 nos, .303 rifle – 1 no, AK-47 magazines – 2 nos, .303 rifle magazine  – 

1 no, 7.62 mm ammunition  – 190 rounds, .303 ammunition – 13 rounds, leh 

Chinese-made grenade – 1 no te chu an man zui nghal bawk a ni. 

Hei bakah hian CID(SB)-ah Dy.SP a nih laiin beihpui thlaknaah hlawhtlinna 

chhinchhiah tlak tak tak neiin alo kaihhruai tawh bawk a. Kum 2002 khan 

Aizawla ralthuam tawlhru thinte chet dan enthla leh vilin a hote nen an 

thawhrimna leh inpekna nasa taka vangin chuan AK-47 pahnih leh a tawlhrutu 

mi pathum lai an man bawk a ni. Hnuchhui kawnga a thiamna te, hruaitu tha a 

nihna leh dan dik taka chawisang tura a inpekna te hian Mizoram Police a 

chawimawi tak zet a ni. 

 

II.  POLICE MEDAL FOR MERITORIOUS SERVICE:  

1). PU STEPHEN LALRINAWMA MPS, SP CID(SB). 

Pu Stephen Lalrinawma hian Mizoram Police-ah kum 20 chuang zet inpekna 

nasa tak nen hna hrang hrang hlawhtling takin alo hlen chhuak tawh thin a. Case 

thleng zen zen lo leh lungchhiatthlak tak, Lunglei PS Case No.103/13 dt. 

3.9.2013-ah Lunglei District chhunga Tawipui North-II khuaah chuan mi tutih 

hriat lohten chhungkaw pakhat chu rawng takin an that mang vek mai a, hetih 



laia Lunglei Addl. SP, Pu Stephen Lalrinawma chuan Special Investigation Team 

te chu kaihruaiin he tualthahna rapthlak tak hi rang taka chhui zui nghalin a ho 

hian misual chu man chhuah niin thil tisualtu hi dam chhung tang tura hremzui 

a ni. 

 

Lunglei PS Case tho, case no 14/2021 Dt. 24.1.2021, nausen ni 4 leka upa 

Lunglei Civil Hospital atangin ruk bo chu hetih hun laia Lunglei SP, Pu Stephen 

Lalrinawma kaihhruaina fing tak avangin Police te chuan a rutu chu rang taka 

man chhuakin thiam loh chantir a ni bawk. Chutiang bawkin kum 2010 daih 

tawh khan Pu Stephen Lalrinawma chu SDPO Aizawl North a nih laiin 

Thingsulthliah ramhnuaiah hmeichhe pakhat chu mi tu tih hriat lohvin a that a, 

ama hova rim taka an chhui hnuin misual chu man chhuah niin thiam loh chantir 

a ni bawk a ni. 

Mizoram chanchina inbumna lian tak, mi sang tam tak ten inbumna 

hmanga pawisa vaibelchhe za tel teh meuh mai bumhmangte hnena an dah luhna 

Aizawl PS Case No. 419/08 dated 27.12.2008 “Chiahpuam” case chhuitu zinga 

tangkai tak niin SDPO Aizawl North a nihna angin thil tisualtute an chung thu 

rel turin ‘chargesheet’ thuneitute hnenah a hlan a ni. Hnu chhuina kawnga a 

hnathawh chungchuang bik leh dikna chawisanga hnathawh duh mi a nihna hian 

Mizoram Police a chawimawi tak zet a ni. 

 

2). INSPR. TC ZOTHANSANGA, 3rd Battalion MAP.  

Inspr. TC Zothansanga hi Mizoram Police-ah Constable-a bul tanin ni 

1.7.2019 atang khan 3rd Bn. MAP Administration Inspector a niin a hna leh 

mawhphurhna tlin taka thawk thin mi a ni. 3rd Bn. MAP complex hmar lam ram 

chu tute emaw luhchhuah nan leh beih mai theih nana hman theih a nih avangin 

200 metres a thui hungnaah a kul ataia tang a ni a. SDRF unit hotu chan a chan 

chhungin vawi tam tak chhanchhuah hnathawh kawngah te, bo zawn chhuah leh 

chhawmdawlna kawngah pawh tha tam tak alo seng tawh a ni. Amah hian mipui 

pungkhawm thinrim enkawl (mod control) leh tihdaih dan a thiam chungchuang 

hle bawk a ni. Police Drill lamah mi tha bik chungchuang a nih avangin Police 

Basic Training leh Promotion Training zirtirnah pawh hun engemaw chen a lo 

awm tawh bawk a ni. Kum 2018-a Republic Day lawmna Nagaland-a neihah te, 

kum 2018-a Independence Day lawmna Tripura-a neihah te leh kum 2019-a 

Republic Day lawmna Meghalaya-a neihah te Mizoram Police aiawhin Parade 

Commander chhuanawm tak a lo ni tawh bawk a ni.  

Heng kan thawhpuite hi kan lawmpui tak zet a, hetiang hna thawk tha leh 

mi entawntlak kan nei hi Mizoram Police chuan kan chhuangin an chawimawina 

dawn kan ngaihlu tak zet a ni.  

 

ISSUED BY MIZORAM POLICE MEDIA CELL, PHQ 

 

 

 



Copy to: 

1) Director, I&PR for kind information and to take necessary action for wide 

publicity to Electronics and Print Media please. 

2) Director / News Editor - LPS Vision/ Zonet Vision/ Doordarshan Kendra/ All 

India Radio (AIR), Aizawl. 

3) President, MJA for kind information and necessary action please. 

4) SO to DGP(M) for kind information of DGP(M). 

 

 

 

 

 

(H.RAMTHLENGLIANA) IPS 
Inspector General of Police (Hqrs) 

& 
Chief Public Relation Officer 
Mizoram Police Media Cell 


